
KY RAPORT U FINANCUA NGA BASHKIMI EVROPIAN. PERMBAIJTIA E TIJ
ESHTE PERGIEGIESI E VETME E LUDWIG BOLTZMANN GESELLSCHAFT -
INSTITUTI I TE DREJTAVE THEMELORE DHE TE NJERIUT (LBI-GMR) DHE
NUK PASQYRON DOMOSDOSHMERISHT PIKEPAMIET E BASHKIMIT
EVROPIAN.

PARATHENIE

Diter SHINDLAUER

Udhéheqgés Ekipi, Mbéshtetja e BE-sé& pér
sundimin e ligjit

"Po e shfrytézojmé kété botim qé té vazhdojmé

té mbajmé larté moralin dhe etikén e besimit né
njé arsye té shéndoshé pér ndryshim, reforma
dhe proces té vazhdueshém pérmirésimi. Pér té
béré kété, do té flasim mbi hapat e béra pérpara
dhe do té festojmé pér to né ményré gé té mos
humbasin né lajmet jo aq pozitive qgé jané
gjithmoné mé té zéshme."

I dashur lexues,

Té nderuar lexues, raporti yné i tremujorit té nénté po zgjerohet pértej
kufijve té Magedonisé sé Veriut, pasi njé pjesé e madhe i dedikohet tri
vizitave té fundit studimore- dy né Portugali dhe njé né Austri. Vizitat
studimore ofrojné mundési pér tu larguar nga pérditshméria dhe pér t'u
angazhuar me pérvoja gé japin emocion dhe frymézim. Besojmé se vizitat e
pérshkruara né kété botim jané shembull i shkélgyer se si duken pérvojat e
kétilla. Ato jané pérplot me aktivitete, pérfshiré kétu takime, biseda intenzive,
prezantime dhe diskutime. Raportet thoné se ato rezultuan si té suksesshme
né kuptimin qé pjesémarrésit morén me vete plot ide lidhur me até se si té
pérmirésojné fushat me té cilat merren né vend. Ky éshté edhe géllimi:
pérvoja e asaj qé perceptohet si praktiké e miré né njé shtet anétar té BE-sé
éshté vetém fillimi. Puna e vérteté fillon me pércaktimin nése dhe si mésimet
mund té transformohen dhe transferohen né realitetin dhe té ardhmen e
Magedonisé sé Veriut. Jam i sigurt se vizitat studimore jané motori i duhur
dhe frytdhénés pér njé ndryshim té tillé.

Njé tjetér storje né kété raport pér té cilén jam personalisht shumé i lumtur

dhe madje krenar é&shté “Mega-trajnimi” i mbi 400 kadetéve té policisé né
Idrizové.

PARATHENIE

Pér pesé dité, njé ekip prej gjashté trajnerésh punoi me Qendrén e Trajnimit
té Policisé dhe kadetét e saj né tre grupe paralele. Trajtuam céshtje té
paanshmérisé, barazisé né shérbim, paragjykimeve dhe stereotipeve -
Géshtje gé nuk jané té lehta pér t'u trajtuar, por jané shumé té réndésishme
pér té gjithé profesionistét e zbatimit té ligjit. Atmosfera ishte e
jashtézakonshme - pérzierje e kéndshme mes diciplinés dhe singeritetit,
mikpritjes dhe pritshmérive. Né kété raport, do té gjeni njé pérmbledhje
autentike té katér kadetéve té trajnuar se si e perceptuan trajnimin pér t'ju
dhéné njé pérshtypje té céshtjeve té trajtuara. Shpreh mirénjohjen time pér
personat pérgjegjés brenda Qendrés sé Trajnimit t&€ MPB-sé&, me falénderime
té vecanta pér znj. Daniela Spasovskén, Shefe e Njésisé pér Zhvillimin e
Kurrikulés, dhe kadetét gé dhané piképamjet e tyre personale pér kété
raport, Angela Taneska, Ivana Milloshevska, Angell Mlladenovski dhe Damjan
Dimovski. Dhe té& gjithé kadetéve pjesémarrés: ju faleminderit pér
pjesémarrjen aktive dhe me respekt si dhe pér pérkushtimin gé treguat!

Njé tjetér ngjarje e madhe gé lidhet me Ministriné e Brendshme dhe policiné
ishte seminari i nivelit té larté mbi riorganizimin e policisé i mbajtur mé 21
tetor né Shkup. Ai iu kushtua ripércaktimit té strukturave té brendshme pér
té pérmirésuar komunikimin dhe efikasitetin. Ky éshté njé sinjal inkurajues
pér modernizim.

Né po kété periudhé, ekspertét tané pér provén vizituan zyrat e provés né
Shkup, Tetové dhe Kumanové pér té punuar né praktiké me oficerét e provés
atje dhe pér té mbledhur piképamjet dhe kontributet e tyre mbi zgjedhjet
dhe sfidat strategjike. Si gjithmoné&, ekspertét mbetén té mahnitur nga niveli
i larté i motivimit dhe kuriozitetit profesional gé hasén gjaté vizitave té tyre,
dhe do té kthehen pér té vizituar shtaté zyra té tjera rajonale té provés.

Shijoni lajmet e miral

Diter Shindlauer
Udhéheqés Ekipi

JU PREZANTOJIME:

TRAJNIM MBI ANTIDISKRIMINIMIN
NE PUNEN POLICORE

Mbi 400 kandidaté té ardhshém pér policé
morén pjesé né njé kombinim ushtrimesh
teorike dhe praktike & synonin diskutimin,

analizimin dhe mésimin se si té njohin dhe
parandalojné diskriminimin né punén e tyre té
pérditshme.

VIZITA STUDIMORE

Vizitat studimore gjygésore né Lisboné u
pérgéndruan né avancimin e standardeve
evropiane né llogaridhénien dhe vlerésimin
gjyqgésor, si dhe njé vizité studimore né Vjené
gé synonte forcimin e politikave dhe kornizave
mbrojtése pér dhunén me bazé gjinore.

PUNETORIA MBI )
RIORGANIZIMIN E POLICISE
FORCON MODERNIZIMIN E
POLICISE

Kjo ngjarje ofroi njé mundési té shkélqyer pér
té shkémbyer pérvoja, pér té mésuar nga

praktikat e mira evropiane dhe pér té diskutuar
sfidat dhe mundésité né transformimin e
vazhdueshém té policis€ magedonase.

Te flasim per...

Progres i dukshém dhe pérkushtim i pérbashkét i
theksuar né mbledhjen e pesté té bordit udhéheqgés
Kandidaté té rinj pér policé pérgafojné mésimin thelbésor
té trajtimit té barabarté: “Diskriminimi nuk é&shté
gjithmoné i dukshém; shpesh ai éshté i rrénjosur né
néndijen toné.”

Simulimi (tabletop) pér Iuftén ndaj terrorizmit forcon
gatishmériné e reagimit ndaj krizave né Policiné e
Magedonisé sé Veriut

Mision mes kolegésh (Peer-to-Peer) né Zyrat Rajonale té
Provés

Punétoria mbi riorganizimin e policisé bén bashké palét
kryesore pér té cuar pérpara modernizimin e Policisé sé
Magedonisé sé Veriut

Vizita studimore:

o Vizité studimore gjyqésore né Lisboné: Hapja e rrugés
drejt standardeve evropiane né llogaridhénien dhe
vlerésimin gjyqésor
Pérmirésimi i politikave dhe kuadrit té mbrojtjes
kundér dhunés me bazé gjinore pérmes njohurive nga
vizitat studimore
Forcimi i efikasitetit té shérbimit té prokurorisé sé
Republikés sé& Maqgedonisé sé Veriut - rritja e
kapaciteteve operacionale té Prokurorisé Publike dhe
Késhillit té Prokuroréve Publiké

Progresi i dukshem dhe angazhim i
perbashket u theksuan ne Takimin e
Peste te Bordit Udhéehegeés

Projekti ,,Mbéshtetja e BE-sé pér sundimin e ligjit’”" mbajti Takimin e Pesté té
Bordit Udhéheqgés mé 18 shtator 2025 né ambientet e Klubit té Deputetéve.
Gjaté takimit fokusi ishte né prezantimin e rezultateve té projektit nga shkurti
deri né gusht 2025 dhe né pércaktimin e hapave té ardhshém.

Znj. Marzia Palota, pérfagésuese e Delegacionit té& Bashkimit Evropian né
Magedoniné e Veriut (DEU), theksoi mbéshtetjen e vazhdueshme té BE-sé pér
reformat né sektorin e sundimit té ligjit, duke shpérfaqur progresin e arritur
né té katér objektivat e projektit dhe duke theksuar réndésiné e dialogut té
vazhdueshém me ekipin e projektit dhe pérfituesit. Znj. Agnes Taibl,
Drejtoreshé e Projektit nga Instituti Ludvig Boltzman pér té Drejtat Themelore
dhe té Njeriut, theksoi se dy té tretat e rezultateve té planifikuara jané arritur
tashmé ose jané afér pérfundimit, duke konfirmuar se projekti é&shté né
rrugén e duhur. Nga kohézgjatja 42 mujore e projektit kané kaluar 29 muaj.
Ajo falénderoi ekipin e projektit, institucionet pérfituese, Delegacionin e BE-sé
dhe partnerét e konsorciumit pér angazhimin dhe mbéshtetjen e tyre.
Udhéheqgési i Ekipit, z. Diter Shindlauer, theksoi se bashké&punimi me
pérfituesit ka arritur né njé nivel ku ekspertét e projektit jané plotésisht té
integruar si burime né punét e pérditshme, gé vjen si rezultat i besimit dhe
respektit té forté té ndérsjellé.

Nga gushti 2024 deri né shkurt 2025, projekti ka arritur pérparim té
konsiderueshém né té katér komponentét, dhe pikat kryesore mé poshté
pérshkruajné disa nga sukseset e tij.

Komponenti 1, né bashképunim té ngushté me Ministriné e Drejtésisé,
Késhillin Gjygésor, Zyrén e Prokurorit Publik dhe Akademiné pér Prokuroré
Publiké dhe Gjyqgtaré, forcohet gjyqgésori pérmes pérmirésimeve né
menaxhimin e burimeve njerézore, optimizimit té hartés gjygésore,
mbéshtetjes pér sisteme té reja IT, trajnimeve té synuara dhe vlerésimeve
fiskale pér té siguruar zbatimin efektiv té Strategjisé Gjygésore 2024-2028.

JUBICIARY
POLICE
HTI-CORRLPTION

HUMAN RIGHTS

Komponenti 2, me Ministriné e Brendshme si pérfituesin kryesor, forcohet
lufta kundér krimit té organizuar dhe korrupsionit pérmes trajnimeve té
specializuara, udhézimeve dhe dokumenteve strategjike, ndérsa fillon edhe
fushata ndérgjegjésuese "0% Korrupsion - Ta béjmé realitet!" pér té
inkurajuar qytetarét té raportojné korrupsionin pa hezitim.

MBESHTETJA E BE-SE PER SUNDIMIN E LIGJIT @



Komponenti 3, bashké me Komisionin Shtetéror pér Parandalimin e
Korrupsionit (KSHPK), jepen rezultate kyce pérfshiré kétu Sistemin e
Menaxhimit me Burime Njerézore, Strategjiné e Komunikimit né Kriza, kursin
IACA dhe propozimin e paré té Strategjisé sé TIK-ut.

Komponenti 4, né bashképunim té ngushté me Ministriné e Politikés Sociale,
Demografisé dhe Rinisé, Zyrén e Avokatit té Popullit, Komisionin pér
Parandalimin e Diskriminimit dhe Drejtoriné pér Ekzekutimin e Sanksioneve,
avancohet mbrojtja e té drejtave té njeriut pérmes Forumit té té Drejtave té
Njeriut, Bisedave pér Barazing, trajnimin e trajneréve mbi antidiskriminimin,
lancimin e Qendrés sé Burimeve Elektronike mbi baraziné dhe miratimin e
Planit Kombétar té Veprimit pér té Drejtat e Fémijéve 2025-20209.

Pérfagésuesit e institucioneve partnere shprehén vierésimin e tyre pér
mbéshtetjen e vazhdueshme té projektit dhe kontributin e tij té vlefshém né
forcimin e sundimit té ligjit.

Né takimin ku morén pjesé 50 pérfagésues nga Delegacioni i BE-sé&, partnerét
e konsorciumit, institucionet pérfituese dhe ekspertét, u theksua angazhimi i
pérbashkét pér ndértimin e njé shogérie mé té drejté dhe transparente né
Magedoniné e Veriut.

Duke kapur suksesin:

Njé festim vizual

Kandidatét e rinj péer police pershéndesin
mesimin thelbésor te trajtimit te
barabarte: “Diskriminimi nuk éshté
gjithmoné i dukshém; shpesh, ai éshté i
rrénjosur neé ndéerdijen toneée.”

Né kuadér té projektit "Mbéshtetja e BE-sé pér Sundimin e Ligjit", u mbajt
trajnim interaktiv mbi antidiskriminimin né punén policore me gjeneratén e re
té kandidatéve pér policé né Republikén e Magedonisé sé Veriut.

Ky trajnim éshté pjesé e pérpjekjeve té vazhdueshme pér té rritur aftésité e
oficeréve té ardhshém té policisé né fushat e té drejtave té njeriut, trajtimit
té barabarté dhe etikés profesionale.

Mbi 400 kandidaté pér policé morén pjesé né njé kombinim ushtrimesh
teorike dhe praktike gé synonin diskutimin, analizimin dhe mésimin se si té
njohin dhe parandalojné diskriminimin né punén e tyre té pérditshme. Pér
shumé prej tyre, ky trajnim ofroi mundési unike pér té reflektuar mbi
ményrat delikate se si paragjykimet dhe stereotipet mund té ndikojné né
marrédhéniet e tyre profesionale me qytetarét.

"Trajnimi ishte ndryshe nga cdo gjé qgé

kemi pasur ndonjéheré mé paré; N g —_
pérshtypja ime é&shté shumé pozitive", | MUHVCTEPCTBO 3A BHATPELLIHH PABOTH |
thoté  Angela Taneska, njé nga -l.lEl;IT_AE?AQ_E_':’E‘_\jiI
pjesémarréset. i o LDV |

:'J

"Ajo gé mé pélgeu mé shumé ishte se nuk
ishte vetém teorik, por pérfshinte edhe
shumé shembuj dhe diskutime praktike. U
habita nga ményra se si format delikate té
diskriminimit mund té shfagen né punén e
pérditshme, pa i véné re menjéheré."

Ajo shton se mésimi mé i réndésishém qé& mori ishte se diskriminimi nuk
éshté gjithmoné i dukshém ose i géllimshém.

“Ndonjéheré éshté rezultat i paragjykimeve gé i mbajmé me vete né ményré
té pavetédijshme. Kuptova se edhe njé veprim ose fjalé e vogél mund té
keté njé ndikim té madh né besimin e gqytetaréve”, shpjegon Angela.

Angel Mlladenovski mendon ngjashém, duke théné se éshté pikérisht njé
trajnim i tillé gé i ndihmon oficerét e rinj té policisé té béhen mé té
vetédijshém pér pérgjegjésiné gé sjell profesioni i tyre.

“Diskriminimi mund té jeté edhe sistemik, "w;“%'w

’ |

domethéné&, ‘i integruar’ né institucione, MKHHCTEPCT-___‘:_,_i_h__-____,’EI.UHHPAEOTHF.Ii
ligje ose tradita shogérore gé& krijojné ) LUEHTATS '0BYKAR
mundési té pabarabarta pér grupe té 'y « '
caktuara. Kjo éshté arsyeja pse éshté e )

réndésishme té mésohet té njihen kéto
mekanizma dhe té veprohet profesionalisht
dhe né ményré té barabarté ndaj té

gjithéve”, thoté ai.
— 99

Pér Ivana Milloshevskén, gjéja mé e vlefshme ishte se trajnimi u zhvillua né
njé ményré interaktive dhe pozitive.

“Trajnerét ishin shumé té pérgatitur dhe
arritén té na pércjellin njohurité pérmes lojés
dhe té geshurave. Mésova se diskriminimi
shpesh shfaget pérmes veprimeve ose
paragjykimeve té vogla, té pavetédijshme,
dhe jo gjithmoné pérmes fyerjeve té hapura
ose urrejtjes”, ndan ajo.
—— 99

Pér té gjithé pjesémarrésit, momenti mé i paharrueshém ishte kur té gjithé
duhej té krijonin njé histori/biografi pér njeréz té ndryshém bazuar né njé
foto té vetme. Kur mé voné e zbuluan historiné e vérteté, secili u pérball me
supozimet dhe paragjykimet e veta.

MUHWCTEPC ‘ FLUHM PAGOTH

“Nga ai ushtrim, mésuam se nuk duhet t'i LIEHT.. - IEUKA
gjykojmé kurré njerézit nga pamja e tyre, ——n’(“ ]7
sepse secili ka historiné e vet”, thoté ’ 4\ y t

Damjan Dimovski.

Pérveg njohurive té reja, kandidatét rané dakord se ky trajnim do té keté
ndikim té drejtpérdrejté né té ardhmen e tyre si oficeré policie.

“Do té jem shumé mé e kujdesshme né marrédhénien time me té gjithé
gytetarét, pavarésisht etnisé, gjinisé apo fesé gé kané ”, thoté Angela
Taneska.

“Uné besoj se me respekt dhe mirékuptim, policia mund té béhet mé e afért
dhe mé efikase.”

Pjesémarrésit theksuan se trajnime té tilla jo vetém qé& ndértojné
ndérgjegjésim dhe empati, por edhe forcojné marrédhénien midis policisé
dhe gytetaréve.

“Kur njerézit ndiejné se trajtohen né ményré té drejté dhe me respekt, ata
bashképunojné mé lehté dhe kané mé shumé besim né institucione”, theksoi
Mlladenovski.

it SR B0 3A BHATPELUH PAGOTH

LiZ5"AP 3A 0BYKA

Diskriminimi - njohja, mirékuptimi dhe pérgjegjésia

Pérgjigjet nga kandidatét e rinj tregojné se ata e kuptojné diskriminimin si
njé c¢éshtje thelbésore né krijimin e njé shogérie té drejté dhe
gjithépérfshirése. Diskriminimi nuk é&shté gjithmoné i dukshém ose i
géllimshém; ai mund té lindé nga paragjykime té pavetédijshme ose tradita
kulturore gé pércillen brez pas brezi. Sic demonstruan kadetét e rinj, hapi i
paré drejt ndryshimit béhet me mirékuptim, empati dhe trajtim té té
gjithéve né ményré té barabarté.

Trajnimi kundér diskriminimit éshté pjesé e aktiviteteve mé té gjera té
projektit "Mbéshtetja e BE-sé pér Sundimin e Ligjit", gé synon forcimin e
kapaciteteve té oficeréve té policisé dhe ndértimin e besimit me
komunitetin.

Njé festim vizual




Simulimi mbi luftén kundeér e terrorizmit
forcon gatishmeériné e Policisé
Maqgedonase péer reagim ndaj krizave

Né Shkup u mbajt njé ushtrim simulues pér luftén kundér terrorizmit, duke
béré bashké 22 pérfagésues nga sektoré dhe njési té ndryshme té Ministrisé
sé Brendshme. Ushtrimi synonte té testonte dhe verifikonte pérshtatshmériné
dhe koherencén e planeve ekzistuese operative, kornizave té reagimit dhe
protokolleve té sigurisé né njé mjedis té simuluar krize.

Pérmes diskutimeve té bazuara né skenare reale, pjesémarrésit ushtruan rolet
dhe pérgjegjésité e tyre, forcuan vendimmarrjen nén presion dhe identifikuan
boshlléget e mundshme né koordinim, komunikim dhe menaxhim krizash.

Njé seancé informimi e mbajtur té nesérmen mblodhi 10 drejtues sektorésh
dhe njésish pér té diskutuar gjetjet, pér té shkémbyer zgjidhje dhe pér té
shqyrtuar rrjetin operativ té reagimit ndaj krizave - EuNAT, i cili ofron gasje té
strukturuar pér menaxhimin e emergjencave komplekse.

Ushtrimi riafirmoi angazhimin e Ministrisé pér té pérmirésuar bashképunimin
ndérdepartamental, pér té forcuar gatishmériné dhe pér té rritur
géndrueshmériné e pérgjithshme té Policisé Magedonase né reagimin ndaj
terrorizmit dhe incidenteve té tjera té sigurisé me intensitet té larté.

Misioni i Bashképunimit mes Kolegéve ne
Zyrat Rajonale té Proveés

Katér eksperté ndérkombétaré (EN) nga Shérbimi i Provés dhe gjyqgésori né
Republikén e Kroacisé zbatuan misione ndérgjegjésimi dhe ndértimi
kapacitetesh koleg-me-koleg né zyrat e provés né Shkup, Tetové dhe
Kumanové, duke punuar me 16 oficeré té provés.

Njé nga EN-t&, Vesna Zelic Ferencic, Drejtuese e Shérbimit pér Zhvillimin e
Sistemit té Provés né Ministriné e Drejtésisé, Administratés Publike dhe
Transformimit Dixhital té Republikés sé Kroacisé, i sheh "oficerét e provés si
shumé té motivuar dhe té etur pér té zhvilluar mé tej aftésité dhe
kompetencat e tyre profesionale. Duke pasur parasysh vendosjen e tyre
brenda gjykatés, ata kané tendencé ta perceptojné veten si té varur nga
gjyqtarét dhe jo si profesionisté té barabarté, duke treguar nevojé pér té
forcuar besimin e tyre profesional dhe veté-perceptimin, si individualisht
ashtu edhe né nivel shérbimi.”

"Misionet  kolegé-me-kolegé synojné pikérisht ndértimin e
kapaciteteve pér secilin oficer té provés dhe zhvillimin organizativ.
ISTE Matea Srshen, Drejtoreshé e Zyrés sé Provés né Zagreb, e
pérshkruan "misionin e saj né zyrén e provés né Shkup si njé javé
plot me mésim, ndarje dhe puné té vérteté né grup".

— 9

Gjaté misioneve, zyrat e provés né Magedoni béné intervista me shkelésit e
ligjit dhe zbatuan vizita né terren pér té gjetur shkelésit gé nuk u paraqitén
pér intervista. Mé pas, zyrtarét e provés morén reagime té gjera duke
identifikuar pikat e forta dhe té dobéta dhe duke ofruar rekomandime pér
pérmirésimin e praktikave té intervistimit nga ana e Inspektoréve té
Shérbimit té Provés.

Matea Srshen pérshkruan si pikat kryesore "vézhgimin e intervistave
té vérteta dhe zhvillimin e diskutimeve té hapura dhe konstruktive gé
forcuan besimin dhe lidhjen profesionale. Oficerét e vlerésuan
atmosferén mbéshtetése dhe mundésiné pér té shkémbyer pérvoja
né njé ményré té relaksuar dhe respektuese". [ ”

66—
Kolegia e saj, Vesna Zelic Ferencic, shton se "Qasja praktike e
vézhgimit se si oficerét magedonas té provés zbatojné teknikat e
intervistimit dhe integrojné njohurité e fituara nga trajnimi dhe
edukimi ka rezultuar vecanérisht e vlefshme". ”

Pé&r mé tepér, oficerét magedonas té provés ndané reagimet e tyre mbi
versionin e pérditésuar té mjetit té vlerésimit té riskut, i cili ndihmon né
vlerésimin dhe prodhimin e njé qgasjeje té pérshtatshme pér té zvogéluar
mundésiné e pérséritjes sé veprés penale. Zyrtarét magedonas té provés
patén gjithashtu mundésiné té diskutonin statusin e zbatimit té Strategjisé
aktuale pér Zhvillimin e Shérbimit té& Provés né Republikén e Magedonisé sé
Veriut (2021-2025) dhe dhané sugjerime pér pérmirésime si né fushat
ekzistuese ashtu edhe né ato té reja potenciale pér strategjiné e ardhshme.

Vesna Zelic Ferengic thekson njé fushé pér té forcuar mé tej shérbimin e
provés:

66—
“Edhe pse zyrat rajonale té provés veprojné né ményré uniforme né
pérputhje me protokollet e pércaktuara, ekzistojné dallime té
dukshme: Ka zyra gé jané mé aktive dhe demonstrojné pavarési mé
té madhe, p.sh., duke organizuar takime me gjyqtaré ose duke
angazhuar palét e interesuara. Ké&to zyra duket se jané mé té
kénaqura me rolin e tyre brenda sistemit té drejtésisé penale. Kjo
nénvizon mé tej réndésiné e decentralizimit té aktiviteteve té
caktuara dhe emérimit té udhéhegésve té zyrave Ilokale, té
mbéshtetur dhe mbikéqyrur nga zyra gendrore.” 99

Matea Srshen pérfundon se “misioni ishte gjithashtu njé pérvojé
mésimi pér ne si eksperté, duke ofruar njohuri té vlefshme mbi
realitetet e praktikés sé provés dhe angazhimin e forté té oficeréve
né punén e tyre. Ai tregoi se si bashképunimi dhe mésimi nga kolegét
mund té frymézojné motivim dhe krenari né ndértimin e njé shérbimi
mé té forté té provés.”

Projekti do té vazhdojé mbéshtetjen e tij motivuese dhe profesionale pér
zyrat rajonale té provés me misione nga kolegét né zyrat né Manastir,
Kavadar, Ohér, Prilep, Shtip, Strumicé dhe Veles.

Punetoria mbi riorganizimin e policise
mbledh paléet kryesore me interes per te
cuar perpara modernizimin e Policise
magqedonase

Né Shkup u mbajt punétoria kushtuar riorganizimit dhe zhvillimit té policisé
magedonase né nivel kombétar, gendror dhe rajonal-lokal, duke bashkuar
pérfagésues nga Ministria e Brendshme, Policia dhe eksperté ndérkombétaré.
Kjo ngjarje ofroi mundési té shkélgyer pér té shkémbyer pérvoja, pér té
meésuar nga praktikat e mira evropiane dhe pér té diskutuar sfidat dhe
mundésité né transformimin e vazhdueshém té policis€ magedonase.

Eksperti i projektit, Matjazh Jerkic, Drejtor i Drejtorisé sé Policisé Kriminale té
Policisé Sllovene, mbajti njé prezantim té detajuar mbi strukturén dhe
modelin e menaxhimit té Policisé Sllovene, i ndjekur nga njé diskutim i hapur
dhe dinamik.

Né punétori morén pjesé Ministri i Brendshém i Magedonisé sé Veriut, Pance
Toshkovski, dhe Drejtori i Policisé sé Magedonisé sé Veriut, Aleksandar Janev.

Ministri shprehu interes se si Sllovenia e pérmirésoi efikasitetin pérmes
pérmirésimit organizativ, ndérsa Drejtori u pérgendrua né menaxhimin e
burimeve njerézore dhe kapaciteteve analitike brenda Policis€ Kriminale.
Angazhimi dhe pyetjet e tyre té thelluara kontribuan ndjeshém né cilésiné e
diskutimit dhe demonstruan njé angazhim té vérteté pér reformén dhe
modernizimin institucional.

Seminari rezultoi né angazhim té pérbashkét pér té forcuar mé tej funksionet
analitike, organizative dhe hetimore té policis€, pér té pérmirésuar
bashképunimin midis niveleve gendrore, rajonale dhe lokale, dhe pér té
investuar né zhvillimin profesional dhe lidershipin etik.

Me kété ngjarje u konfirmua edhe njé heré se ndarja e pérvojave praktike dhe
metodologjive té reformés nga Vendet Anétare té BE-sé, si Sllovenia, mund té
luajé njé rol jetik né ndértimin e njé shérbimi policor modern, efikas dhe té
besueshém nga qytetarét.

Photos: © Ministry of interior

Vizite studimore gjyqésore né Lisbone:
Hapja e rrugés pér standardet evropiane
né llogaridhénien dhe vileresimin gjyqgesor

Nga 14 deri né 16 tetor, duke hapéruar drejt forcimit té sundimit té ligjit né
Magedoniné e Veriut, Projekti yné mbéshteti Vizitén Studimore té nivelit té
larté pér Késhillin Gjygésor té Magedonisé sé Veriut (KGJ]) né Késhillin e Larté
Gjygésor té Portugalisé (KLP) dhe Gjykatén Supreme té Drejtésisé té
Portugalisé né Lisboné. Delegacioni, i cili pérfshinte Kryetarin e KL dhe 11
anétaré té KL, u pérgendrua né pérafrimin e proceseve té vlerésimit gjyqgésor
dhe disiplinés me standardet e vendosura evropiane.

Vizita u planifikua ashtu gé té mund té pérfitohet nga reformat e iniciuara nga
rekomandimet e Misionit té Kontrollit nga Kolegét té BE-sé& pér Késhillin
Gjygésor té vitit 2023 dhe Axhendén e Reformés sé BE-sé pér Magedoniné e
Veriut, té cilat tani po rezultojné né propozim-amendamente né Ligjin pér
Késhillin Gjygésor dhe njé rishikim té Metodologjisé sé KL-sé pér Vlerésimin e
Performancés Gjyqgésore. KLP-ja e Portugalisé u zgjodh si partner i
pérshtatshém pér shkak té kuadrit té saj té krahasueshém institucional dhe
pérvojés sé saj té miré-vendosur né emérimet, vlerésimet dhe procedurat
disiplinore gjyqgésore.

Pér tre dité me radhé, delegacionet nga Magedonia e Veriut dhe Portugalisé
morén pjesé né mésim té drejtpérdrejté, duke marré njohuri praktike mbi
metodologjité e dallueshme kombétare pér emérimet, ngritjet né detyré dhe
vlerésimet e performancés né gjygésor. Gjyqtaré té larté dhe zyrtaré nga
institucionet portugeze mbajtén prezantime, duke ndaré praktikat mé té mira
mbi menaxhimin e karrierés, etikén dhe cilésiné gjyqgésore. Vizita pérfundoi
me njé shqyrtim té rolit t& Gjykatés Supreme né procedurén e apelit kundér
vendimeve disiplinore té CSM-sé, duke ofruar njé kuptim té procesit té
llogaridhénies gjygésore né Portugali.

Njohurité e fituara nga vlerésimi i sistemit portugez tani do té integrohen né
reformat e vazhdueshme té Gjykatés Supreme. Kjo pérfshin pérdorimin e
modelit té Portugalisé pér té ndryshuar Metodologjiné e Gjykatés Supreme
pér Vlerésimin e Performancés Gjygésore, zbatimin e ndryshimeve té
ardhshme né Ligjin pér Késhillin Gjygésor né lidhje me procedurat disiplinore
dhe udhézimin e Gjykatés Supreme né forcimin e pavarésisé sé vet. Rezultati
i kétij bashképunimi éshté njé udhézues konkret, i bazuar né prova, i
orientuar drejt modernizimit té funksioneve kryesore té Gjykatés Supreme
dhe sigurimit té llogaridhénies mé té madhe gjygésore dhe besimit publik né
Magedoniné e Veriut.

Permiresimi i politikave dhe kuadrit
mbrojtes per dhunen me baze gjinore
permes njohurive nga vizitat studimore

Pérfagésuesit e Ministrisé€ sé& Politikave Sociale, Demografis€ dhe Rinisé
(MPSDR), Qendrés pér Puné Sociale (QPS) dhe Qendrés sé& Referimit pér
Viktimat e Dhunés Seksuale morén pjesé né njé vizité studimore mbi
"Ményrat e forcimit dhe pérmirésimit t& mbrojtjes sé viktimave né fushén e
dhunés me bazé gjinore" né Vjené, Austri.

Vizita studimore promovoi njé qgasje té ndjeshme ndaj gjinisé dhe té
pérgendruar te viktima né zhvillimin dhe zbatimin e politikave dhe masave gé
kontribuojné né njé kornizé gjithépérfshirése qé& siguron mbrojtjen e
viktimave dhe gasjen né drejtési, mbéshtetjen e viktimave, mbledhjen e té
dhénave té pérmirésuara, parandalimin, koordinimin dhe bashk&punimin.
Mésimet e vizités studimore do té jené vecanérisht té dobishme pér MPSDR-
né pér zhvillimin dhe zbatimin e njé Strategjie té re Kombétare pér
Parandalimin dhe Mbrojtjen nga Dhuna me Bazé Gjinore ndaj Grave dhe
Dhuna né Familje 2026-2033, dhe pér punén e Organit té Rivendosur
Kombétar té Koordinimit pér Zbatimin e Konventés sé Késhillit té Evropés pér
Parandalimin dhe Luftimin e Dhunés ndaj Grave dhe Dhunés né Familje.

MBESHTETJA E BE-SE PER SUNDIMIN E LIGJIT



Pérmbledhjet kryesore praktike nga vizita
studimore:

Shpérndarja e njohurive:
Ndani njohurité e fituara dhe
praktikat e mira né
parandalimin e DHBGJ-sé dhe
DHF-sé me té gjithé
profesionistét dhe palét e
interesuara pérkatése gé
punojné né kété fushé né
Magedoniné e Veriut.

Reforma Institucionale: Té
shqgyrtohet mundésia e krijimit
té njé organi geveritar té
dedikuar (p.sh., Ministria pér
Graté ose Céshtjet e Grave) pér
té siguruar puné té koordinuar
dhe strategjike mbi baraziné
gjinore dhe parandalimin e
DHBGJ-sé.

Integrimi i politikave:
Integroni masat e provuara té
parandalimit dhe mbéshtetjes

— Si¢ jané programet e
strehimit social pér té
mbijetuarit e DHBGJ-sé té
praktikuara né Vjené - né
Strategjiné Kombétare
Magedonase pér DHBGJ-né.

Testimi i modelit pérmes
fondeve té BE-sé: Té
shfrytézohen njohurité mbi
shérbimet e specializuara pér
fémijét dhe té rinjté pér té
hartuar dhe pilotuar modele té
krahasueshme né Maqgedoniné e
Veriut, té mbéshtetura pérmes
IPA-s dhe programeve té tjera
té BE-sé.




Pérmbledhjet kryesore praktike nga vizita
studimore:

Angazhimi i burrave si
aleaté: Rritja e pérfshirjes sé
burrave né iniciativat e
parandalimit t& DHBGJ]-sé, duke
pérfshiré fushatat e
ndérgjegjésimit gé synojné
burrat dhe djemté. Zhvillimi dhe
zbatimi i programeve té bazuara
né shkolla dhe komunitet té
fokusuara né punén me djemté
dhe té rinjté pér té parandaluar
dhunén né té ardhmen.

Programet e parandalimit té
dhunés pér té rinjté: Prezantimi
i shérbimeve dhe procedurave té
pérmirésuara, profesionale dhe té
informuara pér traumat pér
fémijét viktima té dhunés
seksuale. Zhvillimi i koncepteve té
projektit pér krijimin e gendrave
pér ndérhyrje té hershme dhe
parandalim pér fémijét viktima té
dhunés.

Pérshtatja e modeleve té
shérbimit: Pérdorimi i
njohurive nga shérbimet
ndérkombétare pér té
pérshtatur dhe futur modele
mbéshtetése té géndrueshme,
té pérgendruara te té
mbijetuarit né Magedoniné e
Veriut.

Pérmirésimi i sistemit té
linjave té ndihmés: Pérmirésimi
dhe zgjerimi i rrjetit té linjave té
ndihmés pér graté dhe vajzat qé
jané té mbijetuara té dhunés,
duke siguruar gasje dhe cilési.

Forcimi i efikasitetit té sherbimit te
prokurorisé sé Republikés sé Magedonisé
sé Veriut - rritja e kapaciteteve operative
té Prokurorise Publike dhe Késhillit te
Prokuroreéve Publike

Nga data 14 deri mé 16 tetor, né kuadér té projektit toné, pérfagésues té
Prokurorisé Publike té Republikés sé Maqgedonisé sé Veriut, Késhillit té
Prokuroréve Publiké dhe Akademisé pér Gjyqtaré dhe Prokuroré Publiké
morén pjesé né njé vizité studimore né Lisboné&, Portugali.

Qéllimi i vizités ishte t'u mundésonte pjesémarrésve té njiheshin me kornizén
ligjore, operacionet e pérditshme dhe funksionimin e Késhillit t& Prokuroréve
Publiké€, Prokurorisé Publike dhe Akademisé pér Gjyqtaré dhe Prokuroré
Publiké né njé shtet tjetér anétar té BE-sé.

Gjaté vizités né Prokuroriné Publike Portugeze dhe Késhillin e Larté té
Prokuroréve Publiké, delegacioni u njoh me kornizén ligjore dhe strukturén
organizative té sistemit té prokurorisé né Portugali, me njé fokus té vecanté
né financimin dhe pavarésiné e sistemit prokurorial, transparencén e
procedurave, si dhe mekanizmat e vlerésimit dhe mbikéqyrjes pér prokurorét
publiké. Ata u njohén gjithashtu me sistemin specifik pér vlerésimin dhe
mbikéqgyrjen e performancés pérmes prezantimeve té mbajtura nga njé
prokuror pérgjegjés pér kéto procese, té cilat jané thelbésore pér zhvillimin e
karrierés.

Pjesémarrésit vizituan gjithashtu Zyrén e
Prokurorit Publik té specializuar pér Hetime
né Lisboné&, ku Drejtoresha Maria de Lourdes
Parada prezantoi sistemin elektronik té
menaxhimit té |éndéve. Duke pasur
parasysh se zhvillimi i njé sistemi té ri IT
pér Zyrén e Prokurorit Publik né Magedoniné
e Veriut po vazhdon aktualisht, mjetet dhe
funksionalitetet praktike té demonstruara
ishin té njé réndésie té vecanté.

Gjaté vizités studimore, u diskutuan disa aspekte institucionale dhe té sé
drejtés penale, duke pérfshiré zbatimin e Kodit té Procedurés Penale dhe
bashképunimin me autoritetet e tjera shtetérore. Kjo zyré e specializuar
prokurorie merret me |éndét mé serioze dhe komplekse né Portugali, duke
pérfshiré hetimin e aksidentit té fundit gé pérfshiu teleferikun portugez
"Gloria".

Né Akademiné pér Studime Ligjore né Lisboné, pjesémarrésit diskutuan dhe
shkémbyen pérvoja né lidhje me kompetencat, strukturén organizative,
financimin dhe programet pér trajnimin fillestar dhe té vazhdueshém té
prokuroréve publiké.

Vizita studimore ofroi njé mundési té vlefshme pér shkémbim té
drejtpérdrejté té piképamjeve dhe njohurive praktike mbi organizimin e
sistemit té prokurorisé dhe rolin e prokuroréve publiké, me njé fokus té
vecanté né sfidat gé mund té ndikojné né pavarésiné e Zyrés sé Prokurorit
Publik dhe Késhillit t& Prokuroréve Publiké.

Pérmes kétyre takimeve, prezantimeve dhe diskutimeve, pjesémarrésit do té
jené né gjendje té transferojné dhe zbatojné standardet, pérvojat dhe
praktikat mé té mira né punén e tyre té pérditshme, si dhe té kontribuojné né
zhvillimin e zgjidhjeve té reja ligjore né pérputhje me standardet dhe
praktikat mé té larta ndérkombétare

KALENDARI
NGJARJET E ARDHSHME

Promovimi i Raportit mbi
Zbatimin e Strategjisé sé
Burimeve Njerézore né
Gjyqésor dhe Udhézesit té ri pér
Organizimin e Rrjetit Gjyqgésor

Punétori mbi trafikimin
ilegal té drogés - Sesioni Il

Komponenti 2

Komponenti 1

Forumii2-téi
Impulseve: Kalimi nga
parimet né praktiké -
Pérpilimiiligjeve dhe
masave pérmes Qasjes
sé Bazuar né té Drejtat
e Njeriut (HRBA)

Komponenti 4

Trajnim mbi Analizén dhe
Pérpunimin e té Dhénave

Komponenti 3

Konferenca "Pesé vjet
parandalim dhe mbrojtje
nga diskriminimi: arritjet
dhe drejtimet e
ardhshme"

Komponenti 4

